
BEATI I ÙLTIMI, SE I PRIMI GA CREANZA

Fra le "beatitudini" che ne ricorda la dotrina cristiana ghe xe
quela che dise: "Beotì gli ultimi perché soronno í prìmì". On
insegnamento da tegnere senpre presente...

Calche vecioto bontenpon, però, el ga inteso védare la fa-
cenda,a modo sóo, calàndose so le robe de la vita, parché on
conto la xe l'esortazion del Vangelo e nantro quelo che suce-
de... par strada. No sò cossa che ghe sia capità al nostro nono
par tirare fora sta canarina, ma de sicuro el ga da èssare stà
scotà par ben.

Mi, a ogni modo, a provo a capirghe calcossa.
Chissà a quanti che ghe xe sucesso de védare sta sèna: par la

sagra del paese, on paese qualsiasi, a volte ghe xe on banche-
to che dà via agratis calcossa da magnare, sòi mi, panini, fetine
de torta o altro, justo par ciamare pi zente possìbile a la festa.

No la xe la fame che te fa tor sù una de ste robe, se fa solo
par gustare, che magari la xe na roba speciale. Se va al ban-
cheto, bongiorno ti, bongiorno mi, cossa ghe xe, mezo pani-
ne-to co la porcheta romana, el saja pure, no costa gnente...

Ah, no costa gnente, capisse ben el solito furbo, e l'assajo
deventa na magnada. Mezo panin sùito, nantro mezo inme-
dia-tamente dopo, uno so na man, uno so st'altra e, par no fa-
re la figura de no gradire, on paro anca so le scarsele del ga-
ban.

Mi, rivà par ùltimo, so' restà spesso senza, par via che la bo-
na creanza la pare destinà a sparire da la facia de sta tera.

El me scusa, siór, lu che'l ghe n'à magnà, jèrela bona Ià por-
cheta?. . .

I SIÙRI MORE DE FAME SE I POARITI NO SUA

No la xe na novità ai dì nostri, figurarse quando che i poariti
i contava manco oncora!

Al telejornale i dise che "la forbice" la se slarga senpre depì.
E no 'l xe on discorso par sartori. Sta "forbice" qua no la xe na
forfe'pena inventà, che la se vèrze mèjo de st'altre, nò, se que-
sta se slarga vol dire che xe cressù la"difarenza". E fra cossa, la
d ifa renza?

Fra i siùri e i poariti: vol dire che chi che ga schei ghe ne ga
senpre depì e chi che no ghe n'à i xe na conpagnìa che cresse
de nùmaro.

Questo no xe luogo da fare discursi de "economia", par ca-
rità, ma de ingiustizia sì, che se pol parlare.

Come mai che sta "forbice" la se slarga? Chi xe che la dòpa-
ra, male, me par de capire, se xe vero che cresse senpre de pi
el nùrmaro d'i poariti?

Na volta ghe jera zento contadini che laorava la tera de on
paron solo. Xe vero, le jera zento fameje che vegnéa sfamà, so
questo no ghe xe gnente da dire. Ma de sicuro el polame lo
magnava el paron e le zeóle e le patate i contadini. La stessa
fine faséa i saladi, in tola al paron, come che so la tola del con-
tadin, poareto, ghe finìa si e no le rece, del porzelo, e la coé-
ga.

Tuto, però, jera fruto del laóro del poro contadin, che 'l jera
sóo el suóre che faséa créssare el mas-cio e le galine, che faséa
frutare la tera.

La tera, adesso, la se ciama fabrica, ma a magnare ben e
spesso qhe xe senpre on paron e zento ooariti che sua. oarché

68 r,, QuRrno Ctncor Giugno 2010


